
Sheshakrita Shri Ganesha Prarthana

ஶேஷக்ரு’தா ஶ்ரீக³ணேஶப்ரார்த²நா

க உவாச ।
ததோ வவ்ரே வராந் ஶேஷோ நத்வா ஸ்துத்வாகி²லேஶ்வர: ।
அநாதி³நித⁴நம் தே³வ ! வந்தே³ऽஹம் க³ணநாயகம் ॥ 27॥
ஸர்வவ்யாபிநமீஶாநம் ஜக³த்காரணகாரணம் ।
ஸர்வஸ்வரூபம் விஶ்வேஶம் விஶ்வவந்த்³யம் நமாம்யஹம் ॥ 28॥
க³ஜாநநம் க³ணாத்⁴யக்ஷம் க³ருடே³ஶஸ்து தம் விபு⁴ம் ।
கு³ணாதீ⁴ஶம் கு³ணாதீதம் க³ணாதீ⁴ஶம் நமாம்யஹம் ॥ 29॥
வித்³யாநாமதி⁴பம் தே³வ ! தே³வதே³வம் ஸுரப்ரியம் ।
ஸித்³தி⁴பு³த்³தி⁴ப்ரியம் ஸர்வஸித்³தி⁴த³ம் பு⁴க்திமுக்தித³ம் ॥ 30॥
ஸர்வவிக்⁴நஹரம் தே³வம் நமாமி க³ணநாயகம் ।
க உவாச ।
ஏவம் ஸ்துத்வா து தே³வேஶம் வரத³ம் த்³விரதா³நநம் ॥ 31॥
வரயாமாஸ யாந் காமாம்ஸ்தாம் ஶ‍்ரு’ணுஷ்வ மஹாமநே ।
ஶேஷ உவாச ।
அத்³ய த⁴ந்யம் தபோ ஜ்ஞாநம் பிதா மாதா ஜநுர்மம ॥ 32॥
தே³ஹோ நேத்ராணி பூ⁴ரீணி மஸ்தகாநி ப³ஹூநி ச ।
த்வாம் ஸ்தோதும் ஸம்ப்ரவ்ரு’த்தா யா த⁴ந்யாஸ்யா ரஸநா மம ॥ 33॥
குலம் ஶீலம் சத⁴ந்யம் மே த்வங்க்⁴ரியுக³த³ர்ஶநாத் ।
அக²ண்டி³தம் தே ப⁴ஜநம் தே³ஹி மேऽக²ண்ட³விக்ரம ॥ 34॥
து:³க²ம் கிம் கிம் நு வக்தவ்யம் ஸர்வஜ்ஞே த்வயி விக்⁴நராட் ।
அக²ர்வக³ர்வகரணாத் ஸ்பு²டிதா மஸ்தகா மம ॥ 35॥
மஹாருஷா மஹேஶேநாऽऽஸ்பா²லிதஸ்ய மஹீதலே ।
நாரத³ஸ்ய ப்ரஸாதே³ந த்³ரு’ஷ்டம் தே சரணாம்பு³ஜம் ।

இதா³நீம் தே³வ ! மே தே³ஹி ஶ்ரேஷ்ட²தாம் பு⁴வநத்ரயே ॥ 36॥
பாடவம் ஸர்வஶிரஸி ஸாமர்த்²யம் தா⁴ரணே பு⁴வ: ।
அசலம் தே³ஹி மே ஸ்தா²நம் த³ர்ஶநம் தே நிரந்தரம் ॥ 37॥
ஸாந்நித்⁴யம் ஶங்கரஸ்யாபி குலஶ்ரேஷ்ட்²யம் ஶிவே ரதிம் ।
க³ணபதிருவாச ।
யதி³ தே த³ஶதா⁴ ஜாதோ மஸ்தகோ பு⁴ஜகா³தி⁴ப ॥ 38॥
ததா³ஸஹஸ்ரவத³ந:ஸஹஸ்ரப²ணிமண்டி³த: ।
ப⁴விஷ்யஸி ஜநே க்²யாதோ யாவச்சந்த்³ரார்கதாரகா: ॥ 39॥
த⁴ராத⁴ரணஸாமர்த்²யம் த்³ரு’ட⁴ம் தவ ப⁴விஷ்யதி ।
பஞ்சாஸ்யபஞ்சஶிரஸி மத்ப்ரஸாதா³த் ஸ்தி²திம் ஸ்தி²ராம் ॥ 40॥
லப்ஸ்யஸே பு⁴ஜக³ஶ்ரேஷ்ட² ! மத்ஸாந்நித்⁴யம் நிரந்தரம் ।
அந்யத் தே வாஞ்சி²தம் ஶேஷ ! தத³ஶேஷம் ப⁴விஷ்யதி ॥ 41॥
இதி ஶேஷக்ரு’தா ஶ்ரீக³ணேஶப்ரார்த²நா ஸம்பூர்ணா ॥
- ॥ ஶ்ரீக³ணேஶபுராணம் உபாஸநா (பூர்வ)க²ண்ட³ । அத்⁴யாய 90 । 1.90 26-30॥

